
Диссертатсияи Ҳалимова Рухшойа Султановна дар мавзуи: 

«Комплексҳосилкунии симоб (II) бо N — атсетилтиомочевина» барои 
дарёфти дараҷаи илмии номзади илмҳои химия аз рӯйи ихтисоси 1.4.2. 
Химияи ғайриорганикӣ дар озмоишгоҳи илмӣ-таҳқиқотии кафедраи химияи 
ғайриорганикии факултети химияи Донишгоҳи миллии Тоҷикистон дар 
доираи мавзӯи кафедравии “Комплексҳосилкунии d-металлҳои интиқолӣ бо 
иштироки лигандҳои амидӣ, тиоамидӣ ва оксигендор” таҳти рақами 
бақайдгирии №0122ТЛ434 ва инчунин дар кафедраи химияи таҳлилӣ иҷро
карда шудааст.

Дар ҷараёни омода намудани диссертатсия Ҳалимова Рухшона 
Султановна унвончӯи кафедраи химияи ғайриорганикии факултети химияи 
Донишгохи миллии Тоҷикистон ба шумор меравад.

Ҳалимова Р.С. соли 2007 ба Донишгоҳи давлати миллии Тоҷикистон 
(Донишгоҳи миллии Тоҷикистон) дохил шуда, онро соли 2012 аз рӯйи 
ихтисоси “Химик-омӯзгор” хатм намудааст. Фаъолияти кориашро соли 2011 
ба ҳайси омӯзгори фанни химия дар мактаби таҳсилоти миёнаи умумии № 
35-и шаҳри Душанбе оғоз намуда, солҳои 2012-2014 ҳамчун омӯзгори 
фанни химия дар мактаби таҳсилоти миёнаи умумии №91-и шаҳри 
Турсунзода фаъолият намудааст.

Ҳалимова Рухшона Султановна аз соли 2015 ба ҳайси лаборанти 
кафедраи химияи ғайриорганикии факултети химияи Донишгоҳи миллии 
Тоҷикистон фаъолияти кории худро идома дода, аз соли 2023 то ҳол дар 
вазифаи мудири озмоишгоҳи таълимии кафедраи химияи таҳлилии 
факултети химияи Донишгоҳи миллии Тоҷикистон адои вазифа намуда 
истодааст.

Номбурда бо фармоиши ректори Донишгоҳи миллии Тоҷикистон 
таҳти №10-05 аз 15.01.2020 ба ҳайси унвонҷӯи кафедраи химияи 
ғайриорганикии факултети химияи Донишгоҳи миллии Тоҷикистон аз қабул 
гардида соли 2024 тибқи фармоиши №515-05 аз 19.12.2023 унвончӯиро хатм 
намудааст.

Диссертатсияи Ҳалимова Рухшона Султановна дар мавзуи 
«Комплексҳосилкунии симоб (II) бо N - атсетилтиомочевина», дар ҷаласаи 
химияи ғайриорганиқй Донишгоҳи миллии Тоҷикистон аз 31.08.2021, 
протоколи №1, таҳти роҳбарии н.и.к., дотсент. Қурбонова Ф.Ш. тасдиқ 
карда шудааст. Инчунин диссертатсияи мазкур дар ҷаласаи васъи кафедраи 
химияи ғайриорганикӣ аз 15.04.2026, протоколи №11 муҳокима гардидааст.



Ҳалимова Рухшона Султановна ҳамчун унвонҷӯи Донишгоҳи миллим 
Тоҷикистрн, имтиҳонҳои номзадиро аз фанни таърих ва фалсафаи илм, 
забони англисӣ ва ихтисосро бо баҳои “хуб” супоридааст. Оид ба натиҷаи 
баррасии диссертатсия дар мавзуи “Комплексҳосилкунии симоб (II) бо N - 
атсетилтиомочевина” чунин хулоса қабул карда шуд:

Роҳбари илмй: номзади илмҳои химия, дотсенти кафедраи химияи 
таҳлилӣ Қурбонова Фируза Шамсуллоевна;

Мақсади кори диссертатсионй коркарди методикаи синтези 
пайвастаҳои нави комплексии симоб (II) бо N - атсетилтиомочевина, 
омӯзиши таркиб ва хосиятҳои пайвастҳои комплексй, омӯзиши таъсири 
омилҳои гуногун ба раванди комплексҳосилшавй, муайян намудани 
бузургиҳои термодинамикии раванди комплексҳосилшавй, муайян 
намудани собитаҳои устувории зарраҳои комплексй ва инчунин истифодаи 
амалии пайвастаи комплексҳосилшавии синтезкардашудаи симоб (II) бо N- 
атсетилтиомочевина дар таҳлил асос карда шудааст.

Барои ноил шудан ба ин хадаф вазифаҳои зерин ҳал карда 
шуданд:

- коркарди синтези пайвастаҳои комплексии симоб (II) бо N - 
атсетилтиомочевина, омӯзиши хосиятҳои физикй-химиявй ва муайян 
кардани таркиби элементии пайвастаҳои комплексии синтезкардашуда;

- таҳлили таркиби пайвастаҳои комплексии синтезкардашуда бо усулҳои 
спектроскопй ва рентгенй-фазавй;

- омӯзиши мувозинати кислотагй-асосии N - атсетилтиомочевина дар 
маҳлулҳои обй бо усули титронидани потенсиометрй ва сохтани 
диаграммаҳои тақсимшавии шаклҳои ионизатсияшуда ва молекулавии N - 
атсетилтиомочевина дар маҳлули обй дар ҳудуди васеи pH;

- омӯзиши раванди комплексҳосилшавии симоб (II) бо N - 
атсетилтиомочевина дар ҳароратҳои гуногун бо истифода аз электроди 
симоб-селективй;

- асосноккунии термодинамикии раванди комплексҳосилшавии симоб 
(II) бо N - атсетилтиомочевина;

- таҳлил ва муқоиса намудани маълумотҳои адабиёт бо натиҷаҳои ба 
даст омада.

- коркарди методикаи муайян кардани симоб (II) бо N - 
атсетилтимочевина бо усули турбидиметрии таҳлил.

Мутобиқати муҳтавои рисола ба ихтисоси интихобшуда. Натиҷаҳои 
тадқиқоти илмии бадастомада ба бандҳои зерини шиносномаи ихтисосҳои
1.4. Химия (1.4.2. Химияи ғайриорганикй) мувофиқат менамояд:
- раванди комплексҳосилшавй ва қобилияти реаксионии пайвастаҳои 
комплексй;
- вобастагй миёни таркиб, сохт ва хосиятҳои пайвастаҳои ғайриорганикй;
- асосҳои фундаменталии ба даст овардани объекта таҳқиқоти химияи 
ғайриорганикӣ ва маводҳо дар асоси он.



Навгонии илмии рисолаи дисертант. Аввалин бор шароитҳои 
оптималии синтези пайвастаҳои нави комплексии симоб (II) бо N - 
атсетилтиомочевина коркард карда шудаанд. Сохт ва таркиби пайвастаҳои 
синтезкардашуда бо истифода аз усулҳои замонавии физикӣ-химиявӣ 
(кондуктометрӣ, спектроскопй ИС, рентгенографӣ, термогравиметрӣ, 
потенсиометрӣ) муайян карда шудаанд. Бори аввал дар асоси таҳлили 
спектрҳои инфрасурхи атсетилтиомочевина ва пайвастаҳои комплексиаш бо 
симоб (II) маълум карда шудааст, ки лиганди мазкур бо иони металл 
тавассути атоми сулфури гурӯҳи тионӣ координатсия мешавад. Муқаррар 
карда шуд, ки аминогуруҳҳо ва гурӯҳи атсетилӣ, ки худ дорои атомҳои 
донорӣ мебошанд, дар координатсия бо атоми металл иштирок намекунанд.

Майлкунии рахҳои фурубарии v(C=S) ба самти басомадҳои паст 
шаҳодати координатсияи монодентатӣ миёни лиганди органики ва атоми 
металл мебошад. Дар асоси таҳқиқотҳои кондуктометрӣ муайян карда 
шудааст, ки пайвастаҳои комплексии синтезкардашуда дар ҳалкунандаҳои 
диметилсулфоксид ва диметилформамид хосиятҳои ғайриэлектролитӣ зоҳир 
мекунанд. Бо баланд намудани ҳарорати таҷриба ҷараёнгузаронии молярӣ 
ба электролити намуди 1:1 рост меояд. Аз рӯи вобастагии ҷараёнгузаронии 
молярй аз ҳарорат энергияи фаъолнокии пайвастҳои комплексӣ ҳисоб карда 
шудаанд. Муайян карда шудааст, ки ба пайвастҳои комплексии таркибашон 
[HgL2(NO3)2], [HgL4](NO3)2 сингонияи орторомбӣ мувофиқат мекунад.

Аввалин маротиба раванди комплексҳосилшавии симоб (II) бо N - 
атсетилтиомочевина дар муҳити HNO3 дар ҳароратҳои гуногун омӯхта шуд. 
Муайян карда шуд, ки дар системаи мазкур омӯхташуда чор заррачаҳои 
комплексӣ ҳосил мешаванд. Бо истифода аз усули коэффитсиенти ҳароратӣ 
бузургиҳои термодинамикии АН, AG ва AS-и ҳосилшавии заррачаҳои 
комплексӣ ҳисоб карда шудаанд. Диаграммаҳои тақсимшавии заррачаҳои 
комплексй сохта шуда, аз рӯи он баромади максималии онҳо дар ҳудуди 
муайян консентратсияи лиганди органики муайян карда шудаанд.

Шаройтҳои оптималии муайянкунии ионҳои симоб (II) бо N - 
атсетилтиомочевина ба сифати реагента органикй бо истифода аз усули 
турбидиметрӣ омӯхта шудааст.

Дараҷаи эътимоднокии тадқиқот дар он асос меёбад, ки саҳеҳии 
натиҷаҳои ба даст овардашуда бо асбобҳои эътимоднок (коршоямии 
таҷҳизоти илмӣ аз рӯи натиҷаҳои дараҷабандӣ тафтиш карда шудааст); аз 
нав такроршавии ндтиҷаҳои эксперименталӣ, мувофиқат намудани як қатор 
қиматҳо бо натиҷаҳои дар адабиёт овардашуда, интишори натиҷаҳои асосии 
таҳқиқотҳои эксперименталй дар маҷалаҳои илмии тақризшаванда ва 
муҳокима намудани натиҷаҳои таҳқиқот, истифода намудани усулҳои 
замонавии физикию химиявй ва коркарди омории натиҷаҳои таҳқиқот
таъмин карда шудааст.



Аҳамияти назариявй ва илмй - амалии таҳқиқот дар он аст, ки:
- Методикаи синтез ва таҳқиқи пайвастаҳои нави координатсионии 

симоб (II) бо N - атсетилтиомочевина метавонанд барои синтези 
пайвастаҳои комплексии металлҳо бо ҳосилаҳои тиомочевина хизмат хоҳад 
расонд. Қимати собитаҳои ҳосилшавии заррачаҳои комплексӣ ҳамчун 
маълумоти адабиёт метавонанд истифода карда шаванд. Пайвастаҳои 
комплексии синтезкардашуда метавонанд дар химияи таҳлилӣ, органики, 
тиб ва катализ ба таври васеъ истифода карда шаванд. Методикаи 
муайянкунии симоб (II) бо N - атсетилтиомочевина барои муайян кардани 
ионҳои Hg2+ дар объектҳои гуногун метавонад истифода карда шавад.

Тасвиби кори диссертатсионй Мазмуни асосии кор дар 
конференсияҳои байналмиллалӣ ва ҷумҳуриявии илмӣ-амалӣ нашр 
шудаанд:

Саҳми шахсии муаллиф Дар интихоб ва таҳлили адабиёти илмй аз 
рӯи мавзуи диссертатсия, таҳияи мақсад ва масъалаҳои таҳқиқот, ба 
нақшагирии таҳқиқот, гузаронидани таҷриба, коркарди натиҷаҳо ва 
навиштани интишорот аз рӯи мавзуи кори диссертатсионй.

Диссертант дар асоси маводҳои кори диссертатсионй 3 мақола дар 
маҷаллаҳои тақризшавандаи КОА назди Президенти ҶТ ва 11 
фишурдаи мақола аз чоп баровардааст.

Дар асоси гуфтаҳои боло
ҚАРОР КАРДА ШУД:

1. Диссертатсияи Ҳалимрва Рухшона Султановна дар мавзуи: 
«Комплексҳосилкунии симоб (II) бо N, - атсетилтиомочевина», ба 
талаботҳои Низомнома дар бораи Тартиби до дани дараҷаҳои илмй, ки 
бо Қарори Ҳукумати Ҷумҳурии Тоҷикистон аз 30.06.2021. таҳти № 267 
тасдиқ шудааст, пурра ҷавобгӯ мебошад.
2. Диссертатсияи Ҳалимова Рухшона Султановна дар мавзуи: 
«Комплексҳосилкунии симоб (II) бо N - атсетилтиомочевина» барои 
дарёфти дараҷаи илмии номзади илмҳои химия аз рӯйи ихтисоси 1.4.2. 
Химияи ғайриорганикӣ ҷавобгӯ буда, барои ҳимояи расмй тавсия дода 
шавад.

Ҳангоми овоздиҳй аз рӯи ин масъала дар маҷлиси мазкур 50 нафар 
иштирок доштанд.

Натиҷаҳои овоздиҳӣ: «тарафдор» - 50 нафар, «зид» - нест, 
«бетараф» - нест.

Хулоса дар ҷаласаи васеи кафедраи химияи ғайриорганикии 
факултети химияи Донишгоҳи миллии Тоҷикистон аз 15.04.2026, 
суратҷаласаи № 11, қабул гардида, рисолаи номзадй барои ҳимояи 
расмй тавсия дода мешавад.

Раис:

ғайриорганикй н.и.х., дотсент Сафаров С.И.

